
Қазақ жазу тарихы

⚫ Қазақ тілінің жетілуі заман талабаны сай өзгеріп 
отырғаны бізге мəлім. Тарихқа жүгінетін болсақ, қазақ 
халқы өзге түркі халықтары сияқты 4-5 ғасыр бойы 
араб жазуын пайдаланды. ХIХ ғасырдың екінші 
жартысынан бастап зиялылар, оның ішінде Ыбырай 
Алтынсарин тəрізді ағартушылар, қазақтың ұлттық 
жазба əдеби тілін қалыптастыру үшін оның дыбыстық 
жүйесін толық бере алатын жаңа алфавит қабылдауды 
не осы жазуды жетілдіруді күн тəртібіне қоя бастады. 
Қазақ тіліне, нақтырақ айтқанда орфографиясына араб 
жазуының кемшіліктері байқала бастап, қазақ жазуын 
орыс (киррилица) графикасына көшіру идеясын қызу 
талқыланды.

⚫  Қазақ тіліндегі дыбыстар жүйесін арнайы 
зерттеп, əліпби құрастырған қазақтың 
алғашқы фонологі – Ахмет Байтұрсынұлы. 
Ол бүкіл саналы өмірін қазақ жазба тілін 
лексикалық шұбарлықтан, басқа тілдердің 
синтаксистік ықпалынан тазартумен 
айналысып, қазақ тілі ғылымын дамытқан 
ірі ғұлама.1910 жылдан бастап, араб 
жазуының қазақ тілі үшін қолайлы емес 
жақтарын түзеп, оны тілдің дыбыстық 
ерекшеліктеріне сай етіп,сингармониялық 
ұлттық əліпби түзеді. Сөйтіп, А.
Байтұрсынұлы полиграфиялық жағынан 
қолайлы-қолайсыз жерлерін, оқыту 
процесіндегі тиімді-тиімсіз жақтарын 
таразылай отырып, 24 əріптен тұратын 
əліпби құрастырады. А.Байтұрсынов 
реформалаған  қазақ графикасы ресми 
түрде 1924 жылы Орынборда өткен қазақ-
қырғыз білімпаздарының тұңғыш 
құрылтайында қабылданады.

⚫ Қазақ тілінің жазу 
тарихында əліпби 
жүйесі бірнеше тарихи 
кезеңдерді басынан өткізіп, 
ұлттық əліпби деңгейіне 
жеткен. Бірнеше ғасыр бойы 
қазақ халқы араб 
графикасына негізделген 
əліпби жүйесін пайдаланып 
келген-ді. 1929-40 
жылдар аралығында латын 
графикасына негізделген 
əліпбиді жазу жүйесіне 
енгізіп, 1940 жылдан бері 
қарай кирил графикасы 
əліпбиін қолданып келеді.

⚫ Қазақ жазуы – қазақ халқының мəдени өмірінде басқа да түркі халықтарымен 
бірге пайдаланып келген əр түрлі əріп таңбаларынан тұратын дыбыстық жазу 
жүйесі. Қазақстан жерін жайлаған көне ғұн, сақ тайпалары (б.з.б. 5 – 4 ғ.) 
пайдаланған көне (“Есік жазуы”) жазу сол тайпаларға тəн мəдениеттің 
(жазуының да) тарихи мұрагері – қазақ халқының негізін құраушы үйсін, қаңлы, 
қыпшақ, т.б. тайпалардың ең көне жазуы болып саналады. Көне замандағы қазақ 
ру-тайпаларының түркі дүниесіне ортақ Орхон-Енисей, Талас ескерткіштеріне 
негіз болған “руна” жазуы (5 – 12 ғ.), көне ұйғыр жазуы, 8 ғ-дан бастап күні 
бүгінге дейін қолданылып келе жатқан араб жазуы, (Қытай қазақтары ағарту 
жүйесінде) бір кездерде (1929 – 40; Қытай 1960–1970) қолданыста болған 
латын жазуы, кириллица жазуы (1940 жылдан кейін) – осылардың бəрі Қазақ 
жазуының негізі болып саналады. Араб графикасына негізделген қазақ əліпбиін 
кезінде А.Байтұрсынов реттеп, тіл ерекшеліктеріне сай жетілдірді, ол 30-
жылдарға дейін “төте жазу” деген атпен қолданылып келді. Бұл жазудың емлесі 
морфол. дəстүрлі шарттарға негізделген. 1940 ж. орыс графикасы негізінде 
қалыптасқан қазақ əліпбиі мен орфогр. емлесіне əр кезде (1957, 1970), əр түрлі 
өзгерістер енгізілді. Кириллица негізіндегі жазудың қазақ тіліне тəн 
ерекшеліктердің бəрін дұрыс көрсете алмауына байланысты кейінгі жылдары 
(1993 жылдан бастап) қазақ ұлттық жазуын латын графикасы негізіне көшіру 
мəселесі қойылып отыр

